


Rom 8:32
Hy wat selfs sy eie Seun nie gespaar het nie, maar Hom vir 
ons almal oorgegee het, hoe sal Hy nie saam met Hom ons 
ook alles genadiglik skenk nie? 



Jer 2:13
Want my volk het twee verkeerde dinge gedoen: My, die 
fontein van lewende water, het hulle verlaat om vir hulle 
reënbakke uit te kap, gebarste reënbakke wat geen water hou 
nie. 



2 Kronieke 14:2/6-7/9
2  En Asa het gedoen wat goed en reg was in die oë van die 
HERE sy God: 
6  Verder het hy versterkte stede gebou in Juda, want die land 
was rustig; en daar was geen oorlog teen hom in daardie jare 
nie, omdat die HERE hom rus verskaf het. 
7  Daarom het hy aan Juda gesê: Laat ons hierdie stede 
opbou en met ‘n muur omring en met torings, poorte en 
grendels, terwyl die land nog vry voor ons lê; want ons het die 
HERE onse God gesoek—ons het gesoek, en Hy het ons rus 
verskaf rondom. Hulle het toe gebou en was voorspoedig. 
9  En Serag, die Kusiet, het teen hulle uitgetrek met ‘n leër 
van ‘n miljoen met drie honderd strydwaens; en hy het gekom 
tot by Marésa. 



2 Kronieke 14:11
11  En Asa het die HERE sy God aangeroep en gesê: HERE, 
niemand kan help soos U tussen die magtige en die kragtelose 
nie; help ons, HERE onse God, want op U steun ons, en in u 
Naam het ons teen hierdie menigte gekom; HERE, U is onse 
God; laat geen sterfling naas U magtig wees nie. 



2 Kronieke 16:7-9 en 12
7  En in dié tyd het die siener Hanáni na Asa, die koning van 
Juda, gekom en aan hom gesê: Omdat u op die koning van 
Aram gesteun en nie op die HERE u God gesteun het nie, 
daarom het die leër van die koning van Aram uit u hand 
vrygeraak. 
8  Was die Kusiete en die Libiërs nie ‘n groot leërmag met 
buitengewoon baie strydwaens en perderuiters nie? En tog het 
Hy hulle in u hand gegee; omdat u op die HERE gesteun het; 
9  want die HERE—sy oë deurloop die hele aarde om diegene 
kragtig te steun wie se hart onverdeeld op Hom gerig is; 
hierin het u dwaas gehandel, want van nou af sal daar oorloë 
teen u wees. 



2 Kronieke 16:12
12  En in die nege en dertigste jaar van sy regering het Asa 
gely aan sy voete; sy siekte was baie ernstig; maar selfs in sy 
siekte het hy die HERE nie geraadpleeg nie, maar die 
geneeshere. 

Spr 21:31
Die perd word reggemaak vir die dag van die geveg, maar die 
oorwinning is deur die HERE. 



Mark 5:25-26 / 27 / 29-30
25  En ‘n sekere vrou wat twaalf jaar lank bloedvloeiing gehad 
het 
26  en veel onder baie geneeshere gely en al haar besittings 
uitgegee het sonder om enige baat te vind, maar eerder erger 
geword het, 
27  het van Jesus gehoor en onder die skare van agter gekom 
en sy kleed aangeraak; 
29  En dadelik het die fontein van haar bloed opgedroog, en 
sy het aan haar liggaam bemerk dat sy van haar kwaal genees 
was. 
30  En dadelik toe Jesus in Homself die krag gewaarword wat 
van Hom uitgegaan het, draai Hy Hom om onder die skare en 
sê: Wie het my klere aangeraak? 







1 Sam 17:45-46
45  Maar Dawid sê vir die Filistyn: Jy kom na my met ‘n 
swaard en met ‘n spies en met ‘n lans, maar ek kom na jou in 
die Naam van die HERE van die leërskare, die God van die 
slagordes van Israel, wat jy uitgedaag het. 
46  Vandag sal die HERE jou in my hand oorlewer, dat ek jou 
kan verslaan en jou hoof van jou wegneem, en die lyke van 
die leër van die Filistyne vandag aan die voëls van die hemel 
en die wilde diere van die aarde kan gee, sodat die hele aarde 
kan weet dat Israel ‘n God het. 



1 Sam 17:50
So het Dawid dan die Filistyn oorweldig met ‘n slinger en ‘n 
klip. En hy het die Filistyn verslaan en hom gedood alhoewel 
daar geen swaard in Dawid se hand was nie. 

Deut 20:4
Want dit is die HERE julle God wat saam met julle trek om vir 
julle te stry teen julle vyande, om aan julle die oorwinning te 
gee. 



2 Kron 20:17
Julle hoef daarby nie te veg nie; staan gereed, bly staan en 
aanskou die redding van die HERE by julle, Juda en 
Jerusalem! Vrees nie en wees nie verskrik nie; trek môre teen 
hulle uit, en die HERE sal met julle wees. 



Gal 2:20
Ek is met Christus gekruisig, en ék leef nie meer nie, maar 
Christus leef in my. En wat ek nou in die vlees lewe, leef ek 
deur die geloof in die Seun van God wat my liefgehad het en 
Homself vir my oorgegee het. 


